
Seduta ta' |-1 ta' Lulju, 2013

Rikors Numru. 1083/2012

Frances sive Franca CAMILLERI

VS

DIRETTUR, QRATI U TRIBUNALI TA’ MALTA fil-kwalita’
tieghu ta’ Registratur tal-Qrati Civili u Tribunali, Malta; u
Direttur, Qrati u Tribunali ta’ Ghawdex fil-kwalita’ tieghu ta’
Registratur tal-Qrati Civili u Tribunali, Ghawdex

[I-Qorti:

Rat ir-Rikors imressaq fid-29 ta’ Ottubru, 2012, li bih u
ghar-ragunijiet hemm imsemmija, ir-rikorrenti talbet illi |-
Qorti thassar u tibdel it-taxxa tal-ispejjez Judizzjariji
mahruga mill-intimati fl-atti tal-kawza numru 88/06PC fl-
ismijiet “Anthony Pace vs Frances sive Franca Camilleri’
maqgtugha mill-Qorti tal-Appell fit-3 ta’ Frar, 2012,

minhabba li nhadmet hazin bi ksur tad-dispozizzjonijiet tal-
ligi;

Rat it-twegiba mressqga mill-intimat Direttur Qrati Civili u
Tribunali (Malta) fl-24 ta’ Dicembru, 2012, li biha laga’
ghat-talba tar-rikorrenti billi gal li jekk kemme-il darba huwa
minnu i t-taxxa trid tinhadem mill-gdid m’ghandux ibati
spejjez ghaliex |-azzjoni tressget gabel waqtha billi huwa
dejjem ikun dispost li jiddiskuti mal-parti milquta dwar il-
mod |li messha nhadmet it-taxxa bla ma jkun mehtieg li
tinfetah kawza. Zied jghid li r-rikorrent ma kenitx gieghda
tghid sewwa li ladarba I|-kawza regghet intbaghtet (mill-
Qorti tal-Appell) biex tinstama’ mill-Qorti ta” Ghawdex, dan
se’ jfisser li d-drittijiet tal-kawza se’ jkunu intaxxati darbtejn
ad valorem: issa, meta tinhareg taxxa finali se tkun dwar
punt ta’ dritt biss, ladarba t-taxxa ad valorem saret diga.
Temm jghid li, fkull kaz, jogghod fuq dak li joghgobha
tiddeciedi I-Qorti;

Rat Ii l-intimat l-iehor ma ressagx twegiba, minkejja n-
notifika lilu tal-atti tar-Rikors;

Rat in-Nota mressga mir-rikorrent fil-15 ta’ Marzu, 2013, li
maghha hemzet kopja tal-atti tal-kawza li fughom inharget
it-taxxa impunjata;

Rat id-degriet taghha tas-16 ta’ April, 2013%, li bih tat
zmien lid-Direttur intimat biex jghid jekk kemme-il darba
kellux provi X'iressag min-naha tieghu;

Rat li I-intimat ma ressaq I-ebda nota;

Semghet it-trattazzjoni tal-avukat tar-rikorrenti;

Rat |-atti kollha tar-Rikors;

Rat id-degriet taghha tal-14 ta’ Mejju, 2013, li bih tat
zmien lid-Direttur intimat biex iressaq is-sottomissjonijiet
tieghu bil-miktub u halliet il-kawza ghal-lum ghas-
sentenza;

! Pag. 255 tal-process

Rat li l-intimat ma ressaq |-ebda sottomissjoni saz-zmien
lilu moghti;

Ikkunsidrat:

llli din hija azzjoni ghal ritassa skond ma jipprovdi I-
artikolu 64 tal-Kapitolu 12 tal-Ligijiet ta’ Malta. Ir-rikorrent
tghid li taxxa mahruga wara |-ghoti ta’ sentenza in parte
nhadmet hazin ghaliex inhadmet skond il-valur meta s-
sentenza li nghatat kienet dwar punt ta’ dritt. B’sentenza
moghtija mill-Qorti tal-Appell, is-sentenza in parte thassret
u l-appell imressaq minnha milqugh u ordnat li |-kawza
terga’ tintbaghat quddiem I-ewwel Qorti biex tinstama’ fil-
mertu. Ir-rikorrent tghid li t-taxxa kellha tinhadem fuq punt
ta’ dritt u mhux skond il-valur tal-kawza, izjed u izjed li I-
atti regghu ntbaghtu lura lill-ewwel Qorti li sejra tiddeciedi
dwar il-mertu u, fejn trid tinhared taxxa ohra wara i
tintemm dik il-kawza, liema process ta’ intaxxar se’ jkun
sar darbtejn fuq bazi ta’ valur;

lIli miz-zewg Diretturi intimati, wiehed biss minnhom
wiegeb ghat-talba tar-rikorrenti. Dan qal li jekk kemm-il
darba huwa minnu li t-taxxa trid tinhadem mill-gdid
m’ghandux ibati spejjez ghaliex |-azzjoni tressget gabel
wagqtha billi huwa dejjem ikun dispost Ii jiddiskuti mal-parti
milquta dwar il-mod li messha nhadmet it-taxxa bla ma
jkun mehtieg li tinfetah kawza. Zied jghid li r-rikorrent ma
kenitx gieghda tghid sewwa li ladarba I-kawza regghet
intbaghtet (mill-Qorti tal-Appell) biex tinstama’ mill-Qorti ta’
Ghawdex, dan se’ ffisser li d-drittijiet tal-kawza se’ jkunu
intaxxati darbtejn ad valorem: issa, meta tinhareg taxxa
finali se tkun dwar punt ta’ dritt biss, ladarba t-taxxa ad
valorem saret diga. Temm jghid li, fkull kaz, jogghod fuq
dak li joghgobha tiddeciedi I-Qorti;

[lli mill-fatti ewlenin li jirrizultaw mill-atti tal-kaz, hareg li fl-
14 ta’ Awissu, 2006, Anthony Pace fetah kawza kontra r-
rikorrenti quddiem il-Qorti tal-Magistrati (Ghawdex) fil-

Gurisdizzjoni Superjuri taghha Tagsima Generali bi biha
hu xliha li garrget bih biex jaghtiha (flimkien ma’ ommu)?
prokura halli tmexxi hwejgu u li bis-sahha ta’ dak il-
mandat wettqet affarijiet minn wara dahru Ii taghhom
bagghet ma tatux rendikont. Talab lil dik il-Qorti (i)
tiddikjara li |-prokura li saret fSettembru tal-1991 ma
tghoddx; (ii) thassar kull ghamil li sar mill-imharrka bis-
sahha tal-imsemmija prokura®; (iii) tordna lill-imharrka
taghtih rendikont ta’ kulma ghamlet bis-sahha tal-
imsemmija prokura fiz-zmien perentorju li Il-istess Qorti
joghgobha tiffissalha; u (iv) fkaz li ma tintlagax it-tieni
talba®, tordna lill-imharrka biex trodd lura I-flus li l-istess
imharrka dahhlet u zammet ghandha fl-imsemmija drabi li
nqdiet bil-prokura dwar hwejjeg l-attur;

llli ghall-imsemmija azzjoni, r-rikorrrenti laqghet®, b’mod
preliminari, billi qalet li Pace ma setax jghaqqad aktar
minn kawza wahda flimkien u ghalhekk huwa ghandu
jaghzel liema azzjoni jrid imexxi '| quddiem. Fil-mertu,
lagghet billi warrbet ix-xiljiet li ghamlilha I-attur Pace;

llli b’sentenza moghtija fis-26 ta’ Marzu, 2009°, il-Qorti tal-
Magistrati (Ghawdex) Gurisdizzjoni Superjuri, Tagsima
Generali laqghet I-ewwel eccezzjoni tal-imharrka, sabet i
l-azzjoni attrici kienet nulla u helset lill-istess imharrka milli
tibga’ aktar fil-kawza, bi spejjez ghall-attur Pace;

[lli I-attur Anthony Pace appella minn dik is-sentenza fit-13
ta’ April, 2009’, ghal quddiem il-Qorti tal-Appell. Ir-
rikorrenti appellata wiegbet ghar-rikors tal-appell bi
twegiba mressqa fl-4 ta’ Mejju, 2009°;

Il fit-2 ta’ Gunju, 2009°, I-intimat Direttur Qrati u Tribunali
(Ghawdex) hareg taxxa Qudizzjarja tal-kawza maqtugha
mill-ewwel Qorti;

2 Dok “A”, fpag. 18 tal-process

® Din it-talba ¢ediha b’nota mressqa fid-9.1.2009 (ara pag. 189 tal-process)
* Din it-talba nbidlet ukoll minhabba ¢-Gessjoni tat-tieni talba

® Ara pag. 34 tal-process

® Ara pagg. 204 — 211 tal-process

7 Ara pagg. 215 — 224 tal-process

8 Ara pagg. 226 — 8 tal-process

® Ara pag. 213 tal-process

i fit-3 ta’ Frar, 2012'°, il-Qorti tal-Appell tat sentenza li
biha laqghet l-appell ta’ Pace, hassret is-sentenza tal-
ewwel Qorti u regghet baghtet I-atti lura lil dik il-Qorti. Dik
II-Qorti ordnat ukoll li “l-ispejjez kollha ta’ dan I|-episodju
ghandha thallashom il-konvenuta” (ir-rikorrenti tal-lum);

Wi fil-21 ta’ Frar, 2012, l-intimat Direttur Qrati Civili u
Tribunali hareg it-taxxa gudizzjarja wara I|-ghoti tas-
sentenza tal-Qorti tal-Appell. PBlittra uffi¢jali tad-19 ta’
Gunju, 2012, Anthony Pace interpella lir-rikorrenti, fost
hwejjeg ohrajn, biex thallsu s-somma ta’ erbat elef u disa’
mitt euro u sittin ¢entezmi (€ 4,900.60) bhala spejjez
taxxati b’rabta mas-sentenza msemmija;

i r-rikorrenti laqghet in-notifika tal-imsemmi att
gudizzjarju fl-1 ta’ Ottubru, 2012, u fethet din il-kawza
fid-29 ta’ Ottubru;

lIli ghal dak li jirrigwarda I-konsiderazzjonijiet ta’ natura
legali marbuta ma’ dan il-kaz ghandu jinghad li ma hemm
l-ebda dubju li l-azzjoni mressqa mir-rikorrenti hija dik
mahsuba fl-artikolu 64 tal-Kapitolu 12 tal-Ligijiet ta’ Malta.
Dan johrog kemm mill-fatt li |-att promotur huwa Rikors
(mhux mahluf) u wkoll mill-premessi tal-istess, biex ma
jinghadx ukoll li tressaq fi zmien ta’ angas minn xahar
minn meta r-rikorrenti lagghet in-notifika tal-att gudizzjarju
li biha Anthony Pace interpellaha biex thallsu I-ispejjez
gudizzjarji taxxati;

lIli ghalkemm ir-rikorrenti ntalbet thallas fuq il-bazi ta’
taxxa mahruga fi Frar tal-2012 (jigifieri wara li nghatat is-
sentenza mill-Qorti tal-Appell), jidher li t-talba tar-rikorrenti
fdin il-kawza tirrigwarda wkoll it-taxxa Judizzjarja
mahruga mir-Registratur tal-Qorti ta’ Ghawdex f'Gunju tal-
2009. It-talba fir-Rikors promotur titkellem dwar “taxxi
rilaxxati” u mhux biss dwar it-taxxa li kienet mehmuza
mal-att gudizzjarju mibghut lir-rikorrenti minn Pace.
Tifsira ta’ dan hija misthoqqa. Jidher li t-taxxa mahruga
wara s-sentenza tal-Qorti tal-Appell tinbena fuq dik i

1% Ara pagg. 237 — 241 tal-process
" Dok “A” fpag. 6 tal-process

12 Ara Dok “A” fpag. 3 tal-process
'3 Ara pag. 5 tal-process

kienet inharget mir-Registratur tal-ewwel Qorti wara i
kienet inghatat is-sentenza fuq |-e¢¢ezzjoni preliminari u
fiz-zmien li minn dik is-sentenza kien tressaq appell minn
Pace. Ma jidhirx li r-rikorrenti kienet intalbet thallas
spejjez taht l-ewwel taxxa, sewwasew ghaliex [-ewwel
sentenza kienet laqghet |-ec¢ezzjoni taghha u wahhlet I-
ispejjez kollha lill-attur Pace. Mela kien biss wara li I-Qorti
tal-Appell lagghet |-appell ta’ Pac¢e u ghabbiet lir-rikorrenti
(l-appellata fdik I-istanza) bil-hlas tal-ispejjez li tnissel I-
interess tar-rikorrenti li tattakka t-taxxi. U kien biss minn
dak inhar tal-intima lilha bl-att udizzjarju |li beda ghaddej
iz-zmien utli biex hija tattakkaha®. U biex tattakka t-taxxa
mahruga wara s-sentenza moghtija mill-Qorti tal-Appell
ma tistax ma tattakkax ukoll it-taxxa gudizzjarja li fugha
nbniet din it-tieni taxxa,

lIli minn dak li hareg mill-atti ta’ din il-kawza, jidher li n-
natura nnifisha tal-azzjoni miftuha minn Anthony Pace
kontra r-rikorrenti quddiem il-Qorti ta’ Ghawdex kienet
wahda li tgieset bhala ta’ “valur tat-talba li ma jkunx cert
jew likwidu™. Dan jidher rifless ukoll mit-talba maghmula
mir-registratur mal-ftuh tal-kawza'® fejn id-dritt tar-registru
mitlub (Lm 250)'" jagbel ma’ dik it-tariffa f'dik I-ghamla ta’
kawzi. Minbarra dan, sa dak inhar |i nghatat |-ewwel
sentenza (minkejja li dik il-Qorti kienet hatret Assistent
Gudizzjarju biex jigbor il-provi tal-partijiet ukoll dwar il-
mertu), il-kwestjoni mistharrga mill-Qorti tal-Magistrati
kienet tirrigwarda biss il-kwestjoni mqgangla mill-ewwel
eccezzjoni tar-rikorrenti (mharrka fdik il-kawza) dwar is-
siwi tal-azzjoni tal-attur Pace minhabba kumulu ta’
azzjonijiet. Is-sentenza li nghatat kienet marbuta ma’ w
ittrattat biss dik |-e¢¢ezzjoni. Dwar dan ukoll kienet is-
sentenza magqtugha mill-Qorti tal-Appell u li bis-sahha
taghha Pace interpella lir-rikorrenti tal-lum thallsu I-
ispejjez gudizzjarji marbuta mal-imsemmi episodju, kif
ordnat I-istess Qorti tal-Appell;

“ Art. 64(1) tal-Kap 12

!5 par. 4(1) tat-Tariffa “A” tal-Iskeda A tal-Kap 12
'® Ara pag. 14 tal-process

7 Li jgibu € 582.34 fi flus tal-lum

llli fid-dritt huwa stabilit i t-tassazzjoni tad-drittijiet
gudizzjarji hija mharsa mill-principju li wiehed ihares lejn
it-talba li tkun saret jew mis-sentenza li tkun inghatat meta
s-somma m’hijiex determinabbli mit-talba. Bil-kelma
“talba” wiehed jifhem il-qofol tal-kwestjoni mgangla bil-
proc¢ess gudizzjarju, u mhux semplicement it-talba Kkif
formulata fl-att promotur tal-azzjoni. Tali principju
m’huwiex wiehed inflessibbli ghaliex huwa kwalifikat bil-
princCipju li t-tassazzjoni tista’ tinstilet minn dak |i fkawza
jissejjah “il complesso del tema contenzioso” minn fejn
wiehed jista® jsib xi jkun tassew il-valur tal-
kontestazzjoni'®;

i mill-prattika |i ilha mwaqqgfa ghal zmien twil, t-
tassazzjoni “ad valorem” hija ibbazata fuq talbiet li jwasslu
ghall-passagg ta’ flus jew fondi jew ghat-trasferiment ta’
proprjeta’ jew jeddijiet marbutin ma’ dan®®. Meta kawza
ma tagax fkategorija bhal dawn li ghadhom kemm
iIssemmew, it-tassazzjoni generalment issir a bazi ta’
dikjarazzjoni;

lIli huwa minnu li bhala principju stabilit, il-valur ta’ kawza
jitgies fuq it-talbiet u mhux fuq l-interess effettiv tal-atturi®°,
ghalkemm l-interess Juridiku ta’ parti fkawza huwa
x'aktarx determinanti biex wiehed jasal biex jistabilixxi t-
taxxa tkunx “ad valorem” jew dikjarazzjoni**;

lIli ta’ min jghid ukoll li t-Tariffa li tiggwida I-likwidazzjoni ta’
dritt dovut lil avukat f’kawza li fiha tkun inghatat decizjoni
dwar punt ta’ dritt jew ta’ fatt, tghid li dik id-decizjoni tigi
intaxxata ad valorem jekk kemme-il darba “jkollha x’'tagsam
ma’ valur determinat jew determinabbli skond il-ligi jew
mill-proéess” **(enfasi tal-Qorti). Fil-fehma tal-Qorti, dan
ifisser ukoll li I-valorizzazzjoni tal-azzjoni tista’ ssir mhux
biss mill-att promotur, imma minn kull taghrif jew prova li
tinsab fl-atti;

8 P A. 24.7.1946 fil-kawza fl-ismijiet Micallef et vs Micallef et (Kollez. Vol: XXXIL.ii.424)

9 Ara, per ezempju, P.A. 22.2.1967 fil-kawza fl-ismijiet Borg Grech et vs Buhagiar noe et (Kollez.
Vol: L1.ii.811)

% Ara App. Civ. 7.10.1960 fil-kawza fl-ismijiet Ellul Bonniéi vs Buhagiar noe et (Kollez. Vol:
XLIV.i.243)

2 p A. 20.6.1963 fil-kawza fl-ismijiet Camilleri et vs Buhagiar noe et (Kollez. Vol: XLVIL.ii.880)

2 Pgr. 14, Tariffa “E” tal-Ewwel Skeda tal-Kap 12

lIli minbarra dan, gie deciz li fkaz fejn kawza tirrigwarda t-
thassir ta’ kuntratt minhabba xi cirkostanza li ggibu ma
jiswiex jew minhabba xi ¢irkostanza fejn, ghalkemm il-
kuntratt jiswa, jista’ jithassar (kawzali ta’ rexissjoni)
wiehed irid ihares lejn il-persuna li tressaq il-kawza: b’dan
illi jekk I-azzjoni ssir minn wiehed mill-partijiet li deher fuq
il-kuntratt, it-tassazzjoni bhala regola ssir “ad valorem’,
filwaqt li fejn l-azzjoni ghat-thassir jew nullita’ ssir minn
terza persuna li jkollha interess, it-tassazzjoni ssir bhala
sempli¢i “artikolu” jew dikjarazzjoni®*;

[lli t-tassazzjoni tad-drittijiet (kemm tar-Registru u kif ukoll
tal-avukati tal-partijiet) hija mansjoni tar-Registratur u
mhux tal-Qorti** u dan id-dmir li I-ligi tgieghed fuq spallejh
jitfa’ fuqu responsabbilta’ li jimxi kif titlob il-ligi, b’dan Ii jekk
kemme-il darba jintebah li jkun intaxxa b’mod hazin, ma
hemm xejn x'izommu milli jibdel minn rajh ukoll taxxa
mahruga hazin (jigifieri mhux b’harsien ta’ dak li trid il-ligi)
b’ohra maghmula kif imiss bla ma jogghod jistenna li tkun
xi Qorti li tordnalu b’sentenza li jaghmel dak li messu sar
mill-ewwel*®;

lIli jidher li wiehed ma jridx jinsa wkoll dak li tipprovdi I-ligi
fl-artikoli 747(1)(¢), 748 u 766 tal-Kapitolu 12 tal-Ligijiet ta’
Malta, biex wiehed jaghraf kif imissu jirregola ruhu f'dan ir-
rigward;

i meta wiehed iqis il-prin¢ipji hawn fuq imfissrin u
japplikahom ghall-kaz li ghandha quddiemha |-Qorti llum,
wiehed ghandu jasal ghall-fehma li I-ilment tar-rikorrenti
dwar it-taxxa tal-ispejjez gudizzjarji huma misthoqqa. Dan
jinghad ghaliex l-ebda parti mill-vertenza studjata jew
ezaminata fl-imsemmija sentenzi ma kienet tirrigwarda I-
passagg ta’ flus jew trasferiment ta’ gid immobbli u wisq
anqas kunsiderazzjoni li ggib maghha qgies jew valur. |I-
kwestjoni mistharrga kienet biss dwar is-siwi ta’ att
gudizzjarju (ir-Rikors Mahluf) u dwar jekk il-kawza saritx
sewwa. Fl-istadju tal-appell, il-gofol tal-kontenzjoni ma

2 App. Civ. 15.3.1948 fil-kawza fl-ismijiet Camilleri et vs Vella noe (Kollez.Vol: XXXII1.i.235)

* p.A. 23.2.1960 fil-kawza fl-ismijiet Borg vs Salomone (Kollez. Vol: XLIV.ii.536)

% App. Civ. 29.5.1998 fil-kawza fl-ismijiet Aldo Laferla et vs Francis Scicluna et (mhix pubblikata)
u P.A. LFS 30.1.2008 fil-kawza fl-ismijiet Kummissarju tal-Pulizija et vs Registratur tal-Qorti et
(imhassra mill-Qorti tal-Appell b’sentenza tas-7.5.2010, izda mhux dwar dan il-punt).

nbidel xejn minn dak li kien il-punt ewlieni dibattut mill-
Qorti tal-Ewwel Grad. Kemm hu hekk |-istess Qorti tal-
Appell regghet baghtet l-atti lura lill-ewwel Qorti biex
tiddeciedi dwar il-mertu tal-kwestjoni ghaliex dan |-istadju
ma kien ghadu ntlahaq gatt sa dakinhar;

[l minn dan kollu |-Qorti tasal ghall-fehma li I-ilment tar-
rikorrenti huwa misthoqq u t-taxxi mahruga messhom
inhadmu fugq il-kriterju tal-punt ta’ dritt u mhux ad valorem;

i ghar-rigward tal-ewwel ecééezzjoni mgangla mid-
Direttur intimat, il-Qorti tasal biex tghid li din I-e¢¢ezzjoni
m’hijiex tajba. Jekk wiehed iqis iz-zmien tassew qasir
moghti mil-ligi lil min irid jikkontesta taxxa ta’ spejjez
gudizzjarji, wiehed malajr jintebah |i t-tressiq tar-rikors
huwa procedura ta’ Certa urgenza li ma tippermettix it-
tehid ta’ hafna zmien fdiskussjonijiet biex tigi aggustata
taxxa diga’ mahruga u ¢irkolata. Fit-tieni lok, hija biss bis-
sahha tal-pro¢edura prezenti li taxxa mahruga mill-intimat
tista’, b’ordni tal-Qorti, tigi mhassra u |-kriterji tar-ritassa
stabiliti: ma jidhirx li huwa ghaqli u rakkomandat li jinghad
li r-Registratur tal-Qrati, ladarba jkun hareg taxxa ta’
spejjez gudizzjarji, ghandu “jinnegozja” ma’ xi parti dwar il-
valur tal-kawza jew aspetti ohra relatati. Il-kriterji i
ghandhom imexxu lir-Registratur fit-tfassil u |-hrug ta’
taxxa huma dawk stabliti fil-ligi u mhux dawk li I-partijiet
ihossuhom komdi bihom. Ladarba I-intimati, minn rajhom,
ma gisux in-natura vera tal-kwestjoni dibattuta, r-rikorrenti
ma kellha I-ebda ghazla ohra ghajr dik li tmexxi |-kawza
taghha bl-akbar heffa;

Ghal dawn ir-ragunijiet, il-Qorti geghda tiddeciedi billi:

Tilga’ I-ewwel talba tar-rikorrenti u tiddikjara li t-taxxi tal-
ispejjez gudizzjarji relattivament ghall-kawza fl-ismijiet
“‘Anthony Pace vs Frances sive Franca Camilleri” (Rik.
Nru. 88/06PC) maqtugha mill-Qorti tal-Appell fit-3 ta’ Frar,
2012, m’humiex mahduma kif imiss safejn inhargu ad
valorem u gieghda thassarhom u tordna lill-intimati biex
johorgu t-taxxi relativi fuq il-bazi tal-“punt tad-dritt”; u

Taqta’ |i l-ispejjez in konnessjoni ma’ din il-kwestjoni
jithallsu mill-intimati.

< Sentenza Finali >

